
§.906. Po qita mbë kend edhè vetem e gervishta në krye, i kam 3 qese per varrë.


§.907. Po i rashë kambës i kam 750 grosh.


§.908. E shituemja në brêz e perpjetë kà 3 qese, në brêz e teposhtë kà 750 grosh.


NYE I NJIQINDENJIZETESHTATËT.


“Gjaku per faj nuk jet”.


§.909. Çdo faj, qi fi bajë Shqyptari Shqyptarit, tager kà me e mundue me pleq e me pêgje, porsé nuk mùnd t'a vrasë, 'sè "Gjaku per fâj nuk jét".


§.910. Po më shau kush, e un e vrava, i a kam giakun.


§.911. Po erdh kush me m'i dhânë zjarré shpis, a ksollës, a tbanit, un e prita edhè e vrava, î karn gjakun,


§.912. Po erdh kush me të vjedhë, edhè e shef tuj t'a zhberthye deren, e vrave, i ké gjakun.


§.913. Erdh kush me t'a dlirë vathin, e shef tuj t'a vû tufen e gjasé perpara, rrane me xjerrë gjânë tande e atij s'i lodhet mendja me t'a lshue, po e vrave, bjen në gjak.


§.914. T’u mbat kush a të rà, ti e vrave, bjen ne gjak.


§.915. Të hypi kush në qafé, edhèpse jânë dy duer per nji krye, po e vrave, i ké gjakun.


Oroe:


914 e 915 peshohen mbas randsis së fajit.


NYE I NJIQINDENJIZETETETËT.


“Gjaku s’bahet giobë”.


§.916. "Gjaku gjak, gioba giobë, thotë kanûja".


§.917. Gjaku s'hupë kurr.


§.918. Në çdo faj me i rà shpis së dorër asit shpija e të vramit, do të gjygjohen e do të pleqnohen edhè me pêgje, ne e lypët nevoja; prose faji jét gjithherë faj, e shpija e të vramit do t'a perligjë Shpin e dorërasît, 'si t'a shofin me udhë pleqt.


§.919. Në çdo giobë me rà shpija e të vramit, gioben e làn giobë, porsé giakun s'mùnd ti ia hupin a giobë s'mùnd ti a bâjn edhèpse shpi e ligë edhè e lânun.


NYE I NJIQINDENJIZETENANDËT.


Gjaku per punë të ligë.


§.920. " Ata, qi kàn shtat e dhûnë bashkë, po u vran të dy në pûnë të keqe, shkojn gjak-hupës".


§.921. Parimi "Gjaku per faj s'jét", në dhunim të gravet e bjerrë fuqin e vet.


§.922. "Mikun e prém, armët e gruen e dhunueme, kanûja s'i perket."

